
TRANSPORT INFRASTRUCTURE AND NEW GEO-ECONOMIC AND GEOPOLITICS 
CONTOURS: LINKS OR GAPS 

 
Transport infrastructure is backbone and vital artery to the well-functioning of economic 

activities and a key element to interconnecting business to worldwide markets. The economic benefits of 
transport infrastructure investment are long-term competitiveness, productivity, innovation, lower prices 
and higher incomes, crucially to economic prosperity. Without question, transportation facility is on the 
rise in actual policy of any society, especially today in era of globalization. Any economy in national 
and regional level, must developing interest in revitalizing their transportation systems and to keep up 
with global challenges.  
Although transport infrastructure and the economic activities is widely associated with the economic 
entities on the one side, but on the other side geopolitical conditions indicate something quite the 
opposite, which is completely incomprehensible to the basic tenets of global processes. In this case, 
although the tendency to build new transport corridors, the world cope with new gaps to disable the 
free flow of people, goods, services, capital and information, contrary to the doctrine of the global 
order. The rise of regional blocs and regulations, increased border controls and trade barriers between 
“countries members” or “candidate countries”, immigration and refugee streaming as well as the 
menace of the terrorist attacks are real signs of the insurmountable gap between countries.  
In addition, and the main question in this paper is: Does the transport infrastructure can improve link 
between the gaps and geopolitics differences? How long western governments, institutions in the 
developed countries for their own needs and policies will conspire free global flow, but with the 
administrative and institutional obstacles in the trade policies, indicates exactly the opposite? 

Key words: transport infrastructure, geopolitics, prosperity, gap, globalization. 
 

ТРАНСПОРТНАТА ИНФРАСТРУКТУРА И НОВИТЕ ГЕОЕКОНОМСКИ И 
ГЕОПОЛИТИЧКИ КОНТУРИ: КОМУНИКАЦИИ ИЛИ ПРЕКИНИ 

 
Транспортната инфраструктура е 'рбетниот столб и основна артерија за добро 

функционирање на економските активности и клучен елемент за меѓусебно поврзување на 
бизнис пазарите ширум светот. Економските придобивки од инвестициите во транспортната 
инфраструктура се долгорочна конкурентност, продуктивност, иновации, пониски цени и 
повисоки приходи, кои се од клучно значење за економскиот просперитет на секое општество. 
Несомнено, транспортните погодности се во пораст во актуелната политика на секое 
општество, особено денес во ерата на глобализацијата. Секоја економија на национално и 
регионално ниво мора да го развива интересот во ревитализација на своите транспортни 
системи и да биде во чекор со глобалните предизвици.  

Иако транспортната инфраструктура и економските активности се широко меѓесебно 
поврзани со економските субјекти, од една страна, но од друга страна геополитичките услови 
укажуваат на нешто сосема спротивното, што е сосема неразбирливо за основните постулати 
на глобалните процеси. Иако тенденцијата е изградба на нови транспортни коридори, светот се 
соочува со нови препреки кои го оневозможуваат слободниот проток на луѓе, стоки, услуги, 
капитал и информации, спротивно на доктрината на глобален поредок. Подемот на регионални 
блокови и регулативи, зголемување на граничните контроли и трговските бариери меѓу 
„земјите членки“ или „земји кандидатки“, имиграција и протекот на бегалци, како и заканата 
од терористички напади се вистински знаци на непремостлив јаз меѓу земјите. 

Главното прашање во овој труд е: дали транспортната инфраструктура може да ги 
подобри врските на настанатите прекини во геополитичките спротивности? Колку долго 
западните влади, институции во развиените земји за своите потреби и политики ќе заговараат 
слободен глобален протек, но со административните и институционалните пречки во 
трговската политика укажуваат токму на спротивното? 

(јаз), глобализацијата. 
 
 
Глобализацијата и геоекономските и геополитичките процеси во светот 
 

Глобализацијата како динамичен процес на развојот и унапредување на 
цивилизациските вредности претставува природна закономерност и таа ниту може и не смее да 
се ограничува. Глобализацијата се пресликува преку сè поголемата меѓузависност на 
националните економии со светското стопанство и сè поголемата меѓузависност на секоја 
национална наука со светските достигнувања. Земјите меѓусебно се поврзани во 
мултинационална мрежа на економски, научни, технолошки, социјални и политички врски. 
Достигнувањата во информатичката технологија овозможуваат совладување на географските 
простори, брз протек на стока, капитал и луѓе и наметнување на нови технолошки стандарди и 
вредности. Промените кои се случуваат не се поврзани ни за една специфична точка на 
планетата, но ја погодуваат и се рефлектираат на секоја точка поединечно. Живееме, значи, во 
свет на големи промени, промени кои влијаат на сè она што го работиме и го исполнуваме 
нашето секојдневие. 

Терминот „глобализација“ Ентони Гиденс (Anthony Giddens) доста сликовито го 
претставува на следниот начин: пристигнал од никаде, а сепак станува клучна тема во сите 
современи економски, политички случувања и дебати. Но дилемата која се истакнува како 
клучна во расправите и разгледувањето на феноменот на глобализација гласи: дали 
глобализацијата доведува до зголемување на нееднаквоста на државите во целиот свет или, 
спротивно на тоа, таа придонесува кон намалување на нееднаквоста меѓу државите и нивниот 
економски развој.[1,p.1] 

Секако дека глобализацијата како своевиден актуелен процес кој овозможува слободно 
движење на луѓе, стока, услуги, капитал и информации, глобалните настани, со сите атрибути, 
позитивни и негативни, оставаат своевид печат на европската, балканската, а со тоа и на 
македонската економска, политичка, културна и демографска состојба. Правилата на 
„глобалниот натпревар“ се јасни и децидни, сурови и непредвидливи. Сите кои не се во 
состојба да одговорат на предизвиците и барањата на меѓународниот пазар и „големиот свет“ 
остануваат на маргините на развојот како попатни „жртви на глобализацијата“. Нема да имаме 
многу корист од анализата која ќе утврди дали глобализацијата е неправедна, експлотаторска 
или наменета кон понатамошно истребување на најсиромашните делови на светот [2,p.12]. Но, 
ако на едната страна се дебатира за глобализацијата како посакуван и корисен чин за иднината 
на земјата, на другата страна се наоѓаат и одредени критичари кои сметаат дека глобалните 
процеси само ја продлабочуваат нееднаквоста и доведуваат до своевидно периферизирање и 
економска заостанатост на голем број земји (меѓу кои и Р.Македонија) со останатиот дел на 
развиениот свет. Во вакви новонастанати глобални и динамични услови на функционирање на 
економските, политичките, културните процеси, секоја форма на неприфаќање или не следење 
на ваквите современи актуелности значат и изолација на поединецот, компанијата, државата. 
Потребата младиот човек и во „земјите кои се во фаза на будење“ да ги доживее 
цивилизациските достигнувања сега и веднаш, но и на начин како своите врсници во САД, или 
некоја друга држава од западноевропските земји, создадоа желба и мотив голем број млади 
луѓе да преземат своевидна акција и задоволството да го бараат во некој друг дел на нашата 
планета, благодарение на глобалните процеси за мобилност на поединците, но и на 
компаниите. 

Светскиот систем кој се шири преку здивот на современата технологија оформил 
широк простор на дејствување: трансформирани компании, транснационални компании кои 
поседуваат значајна моќ во информатичката технологија, контрола врз пазарот и проширен јаз 
меѓу развиените земји и земјите во развој. Не е доволно само да се критикува процесот на 
глобализација како еден непосакуван процес, иако е јасно дека глобализацијата остава 
„скршени луѓе”, семејства, заедници уште во процесот на нивното „будење”.[3,p.78] Иако 
хуманоста ги поседува најсовршените технолошки достигнувања, сепак, не успеала преку 
своите механизми да обезбеди доволно контрола врз протекот  на капитал ширум светот. 

Одржливиот развој се чини останува осамен во процесот на израмнување на грубите социјални 
и просторно развојни облици, предизвикани од неконтролираното натпреварување меѓу 
земјите во светот. 

 
Транспортната политика и геоекономските и геополитички процеси во Европа 
 
Транспортната инфраструктура е главната артерија кој го опслужува европскиот 

стопански организам, овозможувајќи негово функционирање и развој.  Воспоставувањето на 
заедничката транспортна мрежа претставува императив во креирањето заеднички економски 
пазар.  Многубројните научни и стручни проценки кои биле направени укажале дека 
заедничкиот економски пазар не е самостојно способен да обезбеди мобилност во различните 
региони на ЕУ. Граѓаните во ЕУ и зголемениот промет не можеле да се развиваат во рамките 
на националните транспортни системи како оние во минатото. Од тие причини ЕУ направила 
голем чекор и своите активности ги насочила кон планирањето и креирањето на заедничка 
инфраструктурна програма на полето на транспортот, позната како трансевропска транспортна 
мрежа. 

Со развивање на идејата за формирање на трансевропска транспортна мрежа, една од 
главните цели на ЕУ било проширувањето на транспортната мрежа кон исток и југ, со цел да 
се овозможи интегрирање не само со транспортни мрежи на земјите од источниот и јужниот 
дел на европскиот континент, туку и со нивните економии. „Ништо не ја симболизира или не ја 
поттикнува интеграцијата во Европа, подобро од воспоставените физички врски во 
транспортните системи и ништо не е позначајно за развојот на земјите апликанти од 
постигнување на ефикасна инфраструктура”. [4] Оваа идеја била презентирана пред членките 
на ЕУ и можноста за соработка со трети земји и промовирање на транспортните 
инфраструктурни проекти од заемен интерес.  

Воспоставувањето на трансевропската транспортна мрежа претставува база, почеток во 
реализацијата на практичната иницијатива во европската интеграција. „Единствениот пазар 
во ЕУ ќе репродуцира позитивни ефекти на благосостојба за граѓаните и претпријатијата, 
само ако се темели врз ефектите и воспоставувањето на трансевропската транспортна 
мрежа”. [5,p.333] 

Во спогодбата на Европската Унија воспоставувањето на ТЕТМ предвидувало целосно 
физичко поврзување на секој дел од Унијата во рамките на нејзините граници. Во политичките 
процеси ТЕТМ претставувал централен инструмент за планираната интеграција. Визијата во 
ова инфраструктурно поврзување денес добива глобална димензија: интегрирана мрежа на 
модерни автопатишта, железници и други инфраструктурни објекти на европскиот континент, 
кои би се проширувале и кон исток и југ, во контекст на глобалните економски потреби. 

Затоа главни прашања кои денес се поставуваат во програмите на европската просторна 
развојна перспектива се проекцијата, развојот и територијалните ефекти на трансевропската 
транспортна, енергетска и телекомуникациска мрежа врз територијалниот развој на ЕУ. Во 
ваквите политики не се запоставува и потребата за подобрување, изградба и хармонизација на 
трансевропската транспортна мрежа само на земјите членки на ЕУ, туку и на останите земји, 
како кандидати за влез во ЕУ, но и надвор од границите на Унијата. Ваквите заложби на ЕУ се 
вградени во политиката на паневропските транспортни коридори, но и во планските 
активности насочени кон дефинираните четири транспортни региони: Баренцовиот 
евроарктички регион, регионот на Црноморскиот басен, регионот на Медитеранскиот басен и 
Јадранско-јонскиот морски басен. Секој од овие просторни региони се карактеризира со 
специфични карактеристики погодни за економски развој, со што се наметнува потребата за 
регионална соработка помеѓу земјите од Европа и пошироко, за транспортно поврзување со 
овие просторни региони преку веќе дефинираните транспортни коридори во заеднички 
развојни проекти. 

Идните транспортни политики ја нагласуваат постојаната потреба од интегриран 
пристап за подобрување на транспортните врски, развивање на полицентричниот развоен 
модел и ефикасно и одржливо користење на инфраструктурата. Овој интегриран пристап треба 
да биде поддржан и во анализата на транспортната и телекомуникациска мрежа. Секоја 
просторна анализа мора да се фокусира на принципите и територијалната рамнотежа, посебно 

во разрешување на проблемите во периферните региони и инфраструктурно подобрување на 
секундарната мрежа.  
 
 
Транспортот и светските трговски текови 

Транспортот како составен дел од сложената сообраќајна инфраструктура претставува 
физички скелет и ги одредува насоките на комуникацијата на луѓето, производите, тековите на 
капитал во рамките на државата и надвор од неа. Транспортот во тој контекст има улога на 
крвоток, определувајќи го општиот систем на размена, а преку тоа и содржината на просторот 
и општествената организација на човековите активности. Исто така, меѓународната светска 
размена е најнепосредно поврзана за постоењето на развиени системи на транспортни врски 
помеѓу најдалечните региони на светското стопанство. Без транспорт големите природни 
богатства би останале мртов капитал, а производството би се свело на најмала мерка и во само 
ограничени размери.  

Неспорно е дека меѓународната трговија е во постојан пораст. Но отворено се 
поставува прашањето дали ваквиот пораст е забележителен кај сите земји и каков е односот и 
билансот на тргување меѓу земјите? Кои земји се најприсутни во извозните активности, а кои 
се увозно зависни? За да можеме да го разјаниме ова прашање ќе го погледнеме моделот за 
најактивните трговски региони во светот.  

Статистичките пoдатоци на обемот на трговска размена го отсликуваат доминантното 
учество на неколку високоразвиени индустријализирани земји и групации во светската 
трговија. Се смета дека во 1965 година, САД, Канада и ЕУ, произвеле 63% од светскиот 
извоз.[6,p.11-17] Денес, ако кон овие земји го додадеме и извозот на Кина, Русија, Австралија, 
Јапонија и Нов Зеланд, се проценува дека индустриските земји учествуваат со 70% од 
светскиот извоз.  

Овие земји не само што предничат во учеството на извозот, туку се јавуваат и како 
најголеми увозници на стока и услуги. Според податоците на географската дистрибуција на 
трговската размена, високоразвиените земји, особено земјите во групацијата Г7/Г8 
претставуваат примарни пазари за извоз на стока од целиот свет. 

 
Табела 1. Учество во увозот и извозот на стоки помеѓу четирите водечки трговски сили во 
светот САД,  ЕУ, Јапонија и БРИКС (2004-2014 година) вредност во млрд (ЕУР) 

 2005 2008 2010 2014 
 Увоз Извоз Увоз Извоз Увоз Извоз Увоз Извоз 
САД 1,392,59

5 
726,934 1,472,65

9 
883,955 1,484,58

8 
963,635 1,767,16

9 
1,219,78

4 
ЕУ-28 1,183,90

9 
1,049,47

7 
1,585,23

1 
1,309,14

7 
1,529,38

7 
1,353,19

6 
1,691,88

0 
1,703,01

9 
Јапониј
а 

414,340 478,173 518,487 531,716 523,536 580,654 611,372 519,535 

БРИКС 769,031 963,200 1,196,24
3 

1,475,49
6 

1,510,64
7 

1,702,85
1 

2,037,63
2 

2,391,97
6 

 
Во 2014 година САД остануваат најголем самостоен учесник во светската трговија со 

вкупен износ на трговска размена (увоз и извоз) од 2.986,953 млрд американски долари, со 
остварен трговски дефицит од 550 млрд американски долари. Јапонија, истата година, 
остварува дефицит од 91,8 млрд. долари, со вкупен извоз и увоз од 1,130,907 млрд, со што се 
рангира на четврто место според трговската размена.  

Земјите од ЕУ во 2005 година учествувале со 26.1% од светскиот увоз и извоз, во 2010 
година со 23,2% во светската трговија, во 2014 година се застапени со 16%, односно споредено 
со 2005 година забележат намалување од речиси 10% во однос на 2005 година. Европа е 
најголемиот извозник на готови производи и услуги во светот, а е најголемиот пазар за извоз 
на околу 80 земји. Меѓу најголемите извозници се следните држави: Германија (20%), 
Франција (9%), Холандија (13%), Италија (7.5%), Велика Британија (6.2%) и Белгија (8.6%). 

Во поглед на националните трговски модели, земјите имаат тенденција за интензивна 
трговска размена со своите соседи. Ова посебно е изразено во ЕУ, каде што 2/3 од земјите на 
ЕУ извезуваат во некоја друга земја членка на ЕУ, но и во Северна Америка, каде што САД, 
Канада и Мексико (регионалната групација НАФТА влијаела во голема мера да се зголеми и 
интензивира трговската размена меѓу овие три земји), се главни пазари помеѓу кои се одвива 
интензивна трговска размена.[7,стр.114-115] 

Последните петнаесетина години е забележливо сè поголемото учеството на стоки од 
групацијата БРИКС, како производител и извозник. За економиите од оваа групација најголеми 
пазари претставуваат пазарите на стоки во САД и во ЕУ (ЕУ-28), Јапонија и Јужна Кореја. Во 
2014 година на пазарот на ЕУ (ЕУ-28) биле извезени стоки и добра во вредност од 558.4 млрд 
ЕУР, а увезени 370.9 млрд ЕУР. Следен најголем трговски партнер со кој земјите од 
групацијата БРИКС остваруваат трговска размена е американскиот пазар, каде што истата 2014 
година биле извезени стоки и добра во вредност од 364.2 млрд ЕУР, а увезени 180.8 млрд ЕУР. 
Но и покрај експанзивната извозна политика што ја има кинеската економија, единствено 
дефицит во трговската размена остварува со Јапонија. Увозот на стоки од Јапонија изнесувал 
146.2 млрд ЕУР, додека извозот достигнува вредност од 140.4 млрд ЕУР.[8][9]. 

Економската, демографската и развојната сила на овие земји е повеќе од 
воодушевувачка. Заедно земјите БРИКС опфаќаат 40% од светското население, приближно 
30% од површината на земјата и учествуваат во БДП (паритет на куповна моќ) со приближно 
25% (во 2000 година учествувале со само 16%).[10,p.XIV] Во поглед на БДП четирите 
економии (Кина, Индија, Русија и Бразил) се вбројуваат меѓу десетте водечки економии на 2-
ро, 4-то, 6-то и 8-мо место и ЈАР на 26. место.  

Силниот одбранбен механизам што го поставија овие земји се однесуваше и во поглед 
на справување со финсиската криза. Во изминатите неколку години, речиси сите развиени 
земји од западниот свет лошо подготвени ја дочекаа кризата. Владите на останатите земји 
трошеа премногу буџетски пари, па се справуваа и со големи буџетски дефицити, така што во 
моментот кога требаше масовно да трошат за да ја стабилизираат економијата, дефицитите 
достигнаа небесно ниво. За разлика од нив, БРИК економиите, од кои особено се издвојува 
кинеската економија, ја дочека кризата во сосема различна позиција. 

Слика 1. Трговска размена помеѓу четирите водечки трговски сили во светот САД,  ЕУ, 
Јапонија и БРИКС (2004-2014 година) вредност во млрд (ЕУР) 
Извор: Обработени податоци од Eurostat - 2016

 
Геополитичките состојби во светот имаат големо влијание врз политиката, обемот и 

интензитет на трговските врски и кај земјите од групацијата БРИКС. Вредно е да се спомене 
дека Русија покрај седумте земји САД, Велика Британија, Франција, Јапонија, Германија, 
Канада, Италија и присутен претставник од Европската Унија се сметаше како дел од 
групација Г-8. Таа стана членка на Самитот во Денвер во 1997 година, но во 2014 година беше 
суспедирана од оваа групација поради случувањата во Украина и руската „инволвираност“ во 
настаните на Крим. Земјите од Г-7 на состанокот во Хаг, организиран на иницијатива на 
американската дипломатија, ја суспендирале Русија од Г-8. Властите од ЕУ-28 и САД 
спроведоа неколку политички мерки кои се однесуваа за координирани секторски санкции кои 
имаат за цел силно влијание на руската економија. Ваквите мерки се однесуваа на енергетскиот 
сектор, банкарскиот сектор и финансиите, со цел да имаат негативно влијание врз руската 
економија. Но се чини ваквите политички притисоци не ги остварија предвидените цели. 
Руската економија и понатаму останува важен фактор во светската економија и важен играч во 
светските геополитички случувања.  

Инаку развиените земји се обидуваат во современи геополитички процеси да создадат 
соодветен економски амбиент за остварување на поволни економски погодности. Се 
спроведуваат иницијативи за одредени нови партнерства и групации, како што се 
Трансатланското партнерство за трговија и инвестиции (TTIP), кое се однесува меѓу земјите 
од ЕУ и САД  и Транспацифичко партнерство (ТPP), во кое влегуваат дванаесет земји, но 
Кина не е дел од ова групација: САД, Јапонија, Малезија, Виетнам, Сингапур, Брунеј, 
Австралија, Нов Зеланд, Канада, Мексико, Чиле и Перу). На политички план, застапниците на 
овие договори тврдат дека TTIP и TPP на глобален план ќе ги зацврстат и заштитат добрата и 
ќе го интензивираат обемот на трговските активности меѓу земјите вклучени во овие 
партнерства. Но очигледно е дека корист од двата договора ќе имаат САД. Со првиот договор 

(TTIP) се очекува формирање на најголемата зона на слободна трговија, со население од 800 
милиони луѓе, а ќе се овозможи и смалување на таканаречените нетарифни трговски бариери 
помеѓу САД и ЕУ. Но очигледни се и обидите за истиснување на руските компании со 
трговијата на ЕУ и создавање на најмоќна транспланетарна заедница Пацифик-Атлантик. Сè 
почести се предупредувања од некои земји членки на ЕУ поради одредени негативности кои би 
ги имала европската страна. Тука спаѓаат мерките кои американската страна ги пропагира, а 
како што се мерките на нетранспарентност при отворањето на јавните тендери за европските 
фирми, што е сосема спротивно на слободната трговија. Во вториот договор (TTP) САД ќе им 
наметнат поостри прописи во областа на интелектуалната сопственост на останатите земји 
членки. Таквите правила имаат неизвесен ефект за иновација, а на американските сопственици 
на патенти и авторски права ќе им овозможат и значителна рента. Се споменуваат и 
нарушување на правата на потрошувачите и загрозување на животната средина, особено кога 
на европскиот пазар постојат многу строги критериуми за истите, така што сè уште не се 
финализирани договорите за ова партнерство и голема неизвесност е кога истото и би се 
реализирало. 

Очигледно е дека со ваквото партнерство ќе се создаде една противтежа на растечката 
пазарна сила на кинеската економија, или до некаде и соодветна стратегија истата да се 
разниша или изолира, со оглед дека таа не е вклучена во ова партнерство. Кина се обидува да 
се спротивстави со една друга иницијатива, како што е RCEP - Regional Comprehensive 
Economic Partnership - Регионално сеопфатно економско партнерство, во кое свое 
пристапување имаат најавено Индија, Јапонија, Австралија, Јужна Кореја. Ваквите 
геополитички процеси би довеле до некоја форма на амортизација или ублажување на 
последиците и на останатите глобални играчи во беспоштедните договори и регулации во 
светската трговија.  

Геоекономските процеси се третираат како своевидна врска помеѓу економската 
политика и промена на националната моќ, додека кај геополитичките процеси се споменуваат 
геополитички последици на економски феномен или економските последици од геополитички 
трендови и влијанието врз националната моќ. Најсликовито прикажување на геоекономските и 
геополитичките случувања се претставени во есејот „From Geopolitics to Geo-economics: Logic 
of Conflict, Grammar of Commerce“, од страна на Едвард Лутвак (Edward Luttwak). Тој 
забележува: се чини дека секој ќе се согласи дека методите во трговијата ги заменија 
милитаристичките методи - со расположлив капитал наместо со огнено оружје, граѓанските 
иновации во замена за воено-техничкиот напредок и пазарниот пробив на местото од 
гарнизоните и воените бази. Државите, како просторни ентитети, љубоморно ги 
разграничуваат своите територии, се преориентираат кон геоекономските процеси со цел да ги 
компензираат распаѓањата на нивните геополитички улоги. Геоекономијата како термин 
најдобро го опишува како своевиден микс од логички конфликти со методи на трговија.[11,p.2-
3] 

 
 

Заклучок 
Правилата на „глобалниот натпревар“ се јасни и децидни. Сите кои не се во состојба да 

одговорат на предизвиците и барањата на меѓународниот пазар и „големиот свет“ остануваат 
на маргините на развојот како попатни „жртви на глобализацијата“. Нема да имаме многу 
корист од анализата која ќе утврди дали глобализацијата е неправедна, експлотаторска или 
наменета кон понатамошно истребување на најсиромашните делови на светот. 

Современите глобализациски случувања укажуваат дека геоекономските и 
геополитичките случувања во светот се меѓусебно испреплетени. Во поимното дефинирање на 
геоекономските и геополитичките процеси се забележува нивната меѓусебна зависност и 
испреплетеност. Глобализацијата подразбира и меѓузависност и преклопување на 
националните економии, како би се фузионирале во еден заеднички глобален економски 
систем. Глобалните правила на игра предизвикаа промена и во начинот на стопанисување, 
прифаќање на соодветни стандарди и иновации, начин на промовирање на производите и 
услугите. Соочувањето со вистинската беспоштедна пазарна игра, во денешниот глобален 

натпревар претставува неминовен предуслов за опстанок во глобалните економски и 
политички промени. 

